
					এই পাতাটির মুদ্রণ সংশোধন করা প্রয়োজন। 
অধ্যাপক సెసె
এই বোধ, আছে বর্ব্বরশ্রেণীর প্রাণিমুলভ দ্বন্দ্বপ্রবৃত্তি । তাই অনেক সময় তারা ধনকে অবলম্বন করে এই প্রবৃত্তির প্রশ্রয় দিয়েছে"। এই বিভাগ ও দ্বন্দ্বের কারণ ধন নয়, ধন এখানে উপাধিমাত্র । ভারতবর্ষীয়েবা ও এই বিভাগ করেছিলেন, ব্রাহ্মণকে বসিয়েছিলেন শ্রেষ্ঠ আসনে জ্ঞান ও বিদ্যাকে উপলক্ষ্য করে । এখানে জ্ঞান বা বিদ্যাই হয়েছে বিভাগের উপাধি, কিন্তু এ বিভাগটি শ্রেষ্ঠ এই জন্য যে জ্ঞান ও বিদ্যা মানুষের জীবনের একাত্মগত সম্পত্তি, তা ধনের মত বহিরঙ্গ
জড়বস্তু নয় ।”
মঞ্জরী বল্লে—“সোজা কথার সোজা জবাব দেবে তা নয়, এমন হেঁয়ালি করে” কথা কইছ যে তার অৰ্দ্ধেক কথাই আমি বুঝতে পারছি না ’
কানাই হেসে বল্লে--"তোমার বিনয়টা সম্পূর্ণ হয় নি । তোমার বল। উচিত ছিল, একটা কথাও তুমি বুঝতে পারছ না । তোমাকে বোঝাবার জন্য আমি কিছুই প্রায় বলি নি, আমি ঝেড়ে যাচ্ছিলুম আমাব মনের পাগলামি ।’’
বাস্তবিক মঞ্জরী কানাইয়ের আজ যে রূপ দেখলে সেটা তার কাছে একেবারে বিস্ময়কর। সে জানত কানাই তার একটি নিতান্ত নিরীহ বাহন । কানাইয়ের উপর সে যে কত সময় কত জুলুম করেছে তার সীমা নেই। এক সময় মঞ্জরীর কিছু টাকার দরকার হয় । মঞ্জরীদের বাসায় ছিল কানাইয়ের একটা খোলা সুটকেস, তার মধ্যে ছিল একটা চেক্-বই। মঞ্জরী কানাইকে কিছুমাত্র না বলে’, একটি কথামাত্র জিজ্ঞাসা না করে’ একখানা চেকে কানাইয়ের নাম সই করে আনলে শ' খানেক টাকা কানাইয়ের ব্যাঙ্ক থেকে । পরের লেখা অনুকরণ করাতে মঞ্জরীর নৈপুণ্য ছিল অসাধারণ । ব্যাপারটা যখন কানাইয়ের

